
INFORMASJON TIL FORELDREGRUPPENE 

 
Ryggrada i organisasjonsmodellen for barne- og ungdomsfotball i VTI Fotball, er 
foreldregruppene. Dette heftet er derfor meint som ei hjelp og ei rettesnor på korleis 
dette arbeidet bør organiserast, og som ein informasjon om tidsfristar, aktivitetar, rettar 
og plikter som foreldregruppene har. 

Av måla for aktiviteten vil vi trekkje fram desse punkta:  

  

 Vi vil drive breiddeidrett der alle får delta. Topping av lag i dei yngste klassane er 

ikkje aktuelt. Etter avtale mellom trenarane for avgivande og mottakande lag kan 2-4 

spelarar hospitere for kortare/lengre periodar i trening og kamp.  

 

 Foreldra til dei aktuelle spelarane skal informerast og rådførast i forkant. Vi ynskjer å 

vere ein klubb der både spelarar, trenarar, oppmenn og foreldre har fin framferd. Dette 

gjeld overalt, både på sidelinja og på bana og når vi er ute og reiser, sjå vedlegg: 

òKßyrereglarò og òForeldrevettsreglarò bak i heftet.  

 

 Vi ynskjer eit godt kvalifisert trenarkorps med høg kompetanse.  

 

 Vi ynskjer å utvikle spelarar med gode tekniske og taktiske ferdigheiter og med gode 

haldningar til trening og kamp.  

 

 Jenter og gutar skal få eit likeverdig tilbod. Ein bør danne reine jentelag i 

miniklassane. 

 

 

 

 

Val og samansetjing   s. 3 

Økonomi    s. 4 

Fellesaktivitetar / fellesansvar s. 5 

Informasjon / tidsfristar  s. 6 

Medlemskort / forsikring  s. 7 

Valnemd    s. 7 

Arbeidet rundt laget   s. 8 

Køyrereglar    s. 9 

Foreldrevettreglar   s. 9 

Utviklingstrappa   s.10 

VAL OG SAMANSETJING  

  

Foreldregruppene skal kvart år innan nyttår, ha valt foreldregruppa som skal fungere  

til neste val. Foreldregruppene er sjølv valnemnd.  

  

Val bør gjerast for to år i gongen. På den måten får ein til overlapping, slik at minst 

halvparten går vidare i den nye gruppa.  

  

Foreldregruppa vert valt mellom foreldre/føresette til dei aktive i den aktuelle årsgruppa. På 

nokre lag kan dette vere 2 årgangar. Det kan også vere aktuelt å dele store årskull i to 

foredregrupper med kvart sitt styre. Når det vert danna reina gute/jentelag i årsgruppa, er det 

naturleg at dei vert organisert med eiga foreldregruppe.  

  

Alle som innehar verv i VTI-Fotball må vere medlem av idrettslaget (ein kan ikkje vere med å 

styre ein organisasjon ein ikkje er medlem av). Medlemskapen i VTI-Fotball har desse 

satsane: Born: kr. 100,-. Vaksne (frå og med det året ein fyller 15 år): kr. 200,-. Familie: kr. 

350,-. Honnør: kr. 100,-. Som medlem av VTI Fotball er ein automatisk medlem av VTI-

Allianseidrettslag, og det er allianseidrettslaget som praktisk krev inn kontingenten.  

  

Foreldregruppa bør bestå av minimum 4 personar. 1 leiar, 1 sekretær, 1 kasserar og minimum 

1 medlem. Trenar/oppmann kan vere ein del av gruppa, men bør i alle fall ha møterett i 

viktige saker.  

  

Foreldregruppa konstituerer seg sjølv, der leiar i den forrige gruppa kallar inn til møte,  

leier møtet og evt. overleverer papir, rekneskap m.m.  

  

Nystarta foreldregrupper bør merke seg:  

  

 Gruppa får utlevert 5 fotballar, 25 vestar og 15 kjegler ved oppstart.  

 Gruppa får kjøpe eit medisinskrin m/innhald på VTI Fotball si rekning.  

 (Seinare må gruppa sjølv koste supplering) NB: Trenar/oppmann skal alltid  

ha skrinet med seg på trening og kampar.  

 Gruppa må gjere seg kjent med innhaldet i dette informasjonsheftet.  

 Gruppa må ved oppstart konstituere seg sjølv og velje kven som skal sitje  

i to år. Om nødvendig vil utval for BUF hjelpe til med dette.  

  

  

Foreldregruppene prøver å skaffe trenar/aktivitetsleiar og oppmann for laget sitt til  

neste sesong. Har ein vanskar med dette, vil utval for BUF prøve å hjelpe til. Foreldregruppa 

betaler ut eventuell trenargodtgjerdsle for dekking av personlege utgifter som bilbruk etc.) 

Storleiken på utbetalinga elles er eit mellomverande mellom trenar og foreldregruppene, men 

i VTI-Fotball er det tradisjon for at føresette eller andre tek på seg trenarfunksjonen utan store 

kostnadar for gruppene. 

ØKONOMI  

  

Kasserar i gruppa er ansvarleg for at rekneskapen til ei kvar tid er rett og oversiktleg, og skal 

ved sesongslutt (oktober), legge dette fram for utval for BUF til godkjenning. Rekneskapen 

skal på førehand reviderast av ein myndig person, utpeikt av foreldregruppa.  

  

Heile foreldregruppa har ansvar for at nødvendige tiltak for gruppa sin økonomi vert sett ut i 

livet.  

  

Inntekter til drift av foreldregruppa kan vere:  

  

 Tombola  

 Dugnader  

 Andre tiltak. Bør godkjennast av utval for BUF, og skal godkjennast om tiltaket  

er direkte konkurrerande med inntektsskapande aktivitetar i regi av fotballgruppa.  

   

Treningsavgifta er:  

 Gjeldande satsar er på denne sida:  

http://www.vti-fotball.no/default.asp?page=445   

  

Av dette får gruppene behalde kr. 250,- og resten vert overført til VTI Fotball, der det  

m.a. vert brukt til påmeldingsavgifter, anleggskostnader, straum, utdanning av  

trenarar, kjøp av drakter, m.m.  

  

Utgifter som det er forventa at gruppa dekker sjølve:   

 Fornye utstyr til trening og vedlikehald av medisinskrin.  

 Påmelding, reise og opphald ved deltaking på cupar. Ved innandørs-KM  

betalar VTI Fotball påmelding for eitt lag.  

 Reiseutgifter, inkl. ferge, til kampar utanfor Volda, også seriekampar.  

 Spelarmøte, kosekveld o.l. (husleige etc.).  

 Porto, tlf., og andre administrasjonsutgifter som gruppa har.  

 Evt. trenarutgifter i følgje kontrakt.  

 Dommarutgifter.  

o Vanlege satsar der kretsen set opp dommar.  

o Ved bruk av eigne dommarar i lilleklasse.   

o Ved bruk av eigne dommarar i miniklasse.  

 Sal-/halleige ved bruk/leige  

  

  

Utgifter til drift av laget som vert dekt av fotballstyret:   

 Påmeldingsavgift av lag til kretsserien.  

 Deltaking på talenttrening og keepertrening i vår eigen regi.  

 Kursavgift til rekrutteringsdommarar.  

http://www.vti-fotball.no/default.asp?page=445

 Kursavgift til trenarar og lagleiarar som vil gå kurs i regi av kretsen. Dette gjeld først 

og fremst trenarar og lagleiarar i inneverande sesong, og skal godkjennast på 

førehand av utval for BUF.  

  

  

3. FELLESAKTIVITETAR/FELLESANSVAR  

 

Alle foreldre/føresette til aktive i VTI Fotball kan bli sett opp på funksjonærlister m.m. for å 

hjelpe til på arrangement som VTI Fotball står for, eller der inntekta går til VTI Fotball, slik 

som Voldacup, medarrangør av A-kamp, loddsal, fotballskulen, avslutningsfesten m.m.  

  

Kan du ikkje stille til oppsett tid, er du ansvarleg for å byte vakt med andre.  

  

Informasjon om ein del slike arrangement:  

  

 Tombola.  

Foreldregruppa får tilbod om å arrangere minst ein tombola pr. år. Om vi får fleire 

tomboladagar, vil dei eldste laga bli prioritert, utifrå tal kampar, reiselengd til kampar i 

kretsserien og eventuelle planar om deltaking på cupar utanfor vårt område.  

   

Utval for BUF avgjer denne prioriteringa. Utval for BUF søkjer om tomboladagar, og 

fordeler desse, men foreldregruppa må sjølv syte for det praktiske (stad, gevinstar, 

lodd, vaktliste m.m.)  

  

 A-kamp.  

Foreldregruppa må minst ein gong i året vere medarrangør av ein A-kamp. Kva for ein 

kamp vert avgjort ved loddtrekking av utval for BUF, men vi vil sjølvsagt ta omsyn til 

eventuelle kollisjonar med seriekampar eller cupdeltaking.  

  

Styret i foreldregruppa har ansvar for å skaffe folk til desse arbeidsoppgåvene:  

  

 Billettering.  

  Dette er omtalt under Stadion/Billettering 

   

 Fotballskule 

Kvart år dei tre fyrste dagane i sommarferien arrangerer VTI Fotball fotballskule. 

Dette er ei stor inntektskjelde, og vi treng litt hjelp frå foreldra til vakthald og drift av 

kjøkken / kantine.  

  

 Ulike cupar 

Rema1000 Volda cup og Bendit-cup krev store ressursar å arrangere Foreldre  og 

føresette vil verte innkalla til å hjelpe til med desse arrangementa. Ved forfall må ein 

byte, eller skaffe vikar sjølv!  

  

 Loddsal og liknande.  

Styret kan pålegge aktive og føresette å ta del i felles økonomiske tiltak som loddsal 

o.l.  

  

 Dugnad.  

http://www.vti-fotball.no/default.asp?page=679
http://www.vti-fotball.no/default.asp?menu=434&page=436

Styret kan også pålegge aktive/føresette å ta del på dugnader, der føremålet er å utvide 

eller vedlikehalde anlegga våre.  

 

Sjå elles aktivitetsplanen. 

 

 

  

  

INFORMASJON/TIDSFRISTAR   

 

Informasjon mellom dei ymse ledd i organisasjonen er viktig. Derfor vil utval for BUF sørge 

for at nødvendig informasjon frå krets, forbund og VTI kjem fram til foreldregruppene- og 

trenarar/oppmenn i god tid før eventuelle tidsfristar. Mykje informasjon vil vere å finne på 

heimesida til VTI Fotball.  

  

Vervinnehavarar med e-post vil få informasjon først. Difor er det viktig å gi opp (aktive) e-

postadresser.  

  

Foreldregruppa ved foreldregruppeleiar vil få tilsendt stoff av meir administrativ art, medan 

stoff av sportslege karakter først går til trenar og oppmann.  

  

Det er likevel viktig at foreldregruppa og trenar/oppmann held kontakta og informerer 

kvarandre. Døme: Det er trenaren som plukkar ut eventuelle cupar han vil laget skal ta del på, 

men det er foreldregruppa som må godkjenne dette, og stå for den praktiske og økonomiske 

planlegginga.  

   

Nokre viktige tidsfristar:  

  
15. des.  

 Oversiktsskjema for komande sesong  

  

 Foreldregruppe m/ tlf., adresse og e-post.  

 Aktive m/ fødselsdato, adresse, tlf. og føresette.  

 Trenar(ar)/oppmenn m/ tlf.,adresse og e-post, NB! Oppgi 

fødselsdato for oppmenn.  

 11-lag eller 7-lag, og kven er oppmann for del ymse 

laga.  

 ønske om treningstider UTE i tida januar - april.  

 Evt. planar om cupdeltaking.  

 NB! Påmeldingsfristen til kretsserien for lag i 

ungdomsseriane er 15. februar.  

 

 

15. mars  

  

 Ønske om treningstider/stad ute i tida april - oktober  

 Planar om cupdeltaking. Kvar og når.  

 Gjere Trafikktryggleiksplanen kjent for spelarar og 

føresette 

 

 1. mars  

  

 Påmelding lille- og miniklassene.  

 Søknad om dispensasjonar.  

 

 

  15. nov.  

  

 Årsmelding m/revidert rekneskap.  

 Bør innehalde ei oversikt over trening, merkeprøver, 

sportlege resultat, og aktivitetar elles mellom del aktive 

og i foreldregruppa.  

Innsending av skjema for merkeprøver. Kan 

samordnast med Sportsleg leiar. 

 

 

   

VTI FOTBALL HAR ÅRSMØTE I FEBRUAR.  

Alle er velkomne, men kvar foreldregruppe skal vere representert med minimum 2  

http://www.vti-fotball.no/default.asp?page=12&article=2172
http://vti-fotball.no/filesystem/2009/10/trafikktryggleiksplan_for_vti_2009-09_6154.pdf

personar, helst leiar og kasserar.  

  

 

 

 

 

MEDLEMSKORT/FORSIKRING  

 

Alle som skal trene eller spele kampar for VTI Fotball skal vere medlem i klubben og ha 

betalt medlemskontingent og treningsavgift. Det eksisterer også familiemedlemskap, der alle i 

ein familie er kollektivt medlemar.  

  

Alle leiarar og medlemar av foreldregruppene skal vere medlem av VTI. Alle som har betalt 

medlemskontingent i VTI er kollektivt FORSIKRA for skadar som oppstår under 

trening/kamp, eller reise til og frå trening/kamp i regi VTI. Ver likevel merksam på at denne 

forsikringa er forholdsvis beskjeden, og at dersom ein ynskjer det kan ein teikne ei privat 

forsikring. Spelarar i alderen 13 til 19 år er også forsikra gjennom Noregs Fotballforbund når 

laget ein tilhøyrer er påmeldt til kretsserien. For at denne lagsforsikringa skal vere gyldig må 

desse kriteria vere oppfylde:  

  

 Betalt medlemskap i VTI.  

 Spelaren er innregistrert på www.fotball.no - spillerregistrering forsikring med fullt 

namn, adresse og fødselsdata.  

 Forsikringa gjeld frå registreringsdato, den vert betalt av Noregs Fotballforbund. 

Yngres registrerer spelarane, det er difor viktig at nye spelarar vert rapportert til 

skrivar i utval for BUF.  

  

 Alle som skal trene og spele kamp for VTI Fotball, må også betale TRENINGSAVGIFT. Det 

er foreldregruppa sitt ansvar at informasjon om dette kjem ut til dei aktive og foreldra.  

  

 

6. VALNEMND  

  

To representantar frå kvar av foreldregruppene til eldste lillegut og lillejente er valnemnd, 

med ansvar for å finne kandidatar til utval for BUF, som skal veljast på årsmøtet i februar. 

Leiarane i gruppene er ansvarleg for at desse representantane vert valde, og at utval for BUF 

får beskjed om kven som er med i valnemnda innan 1. juli.  

  

Utval for barne- og ungdomsfotball:  

Leiar  - vald for eitt år om gongen  Sekretær  - vald for to år 

Nestleiar  - vald for to år.    Materialforvaltar - vald for to år 

Kasserar  - vald for to år.    Sportsleg ansvarleg - vald for to år.  

 

  

Arbeidsoppgåvene kan styret omdisponere og omfordele undervegs, men viktig er det at 

omlag halvparten av styret står vidare etter årsmøtet, slik at vi får ein viss kontinuitet i 

arbeidet.  

  

Styret informerer valnemnda om kven som ñer p¬ valò, og kven som skal stå ein sesong til.  

http://www.vti-fotball.no/default.asp?page=532

Ein oppfordrar valnemnda til å fordele kandidatane til styret frå så mange ulike 

foreldregrupper som mogleg. Kjønnsfordelinga i utvalet bør vere nokonlunde lik.  

  

Kandidatar til styret bør kontaktast så tidleg som råd, men lista må vere klar seinast ei veke 

før årsmøtet! Leiar i valnemnda må møte på årsmøtet.  

  

ARBEIDET RUNDT LAGET  

  

Foreldregruppa  
  

 Økonomiske tiltak  

 Arrangere spelarmøter/foreldremøter  

 Organisere reiser til utekampar (turnus)  

 Vask av drakter  

 På lillenivå og lavare, kan kvar spelar få utdelt eit draktsett, som han/ho er ansvarleg 

for heile sesongen.  

 På smågut/småjentenivå og eldre bør draktene samlast inn etter kvar kamp, og vask gå 

på omgang mellom foreldra (turnus).  

 Bistå - om nødvendig ï trenar / oppmann på trening, kamp, ferdigheitsmerke-taking 

o.l.  

  

  

Oppmann  

  

 Laget sin administrator.  

 Sjå til at laget har det som trengs til trening og kamp.  

 Ordne med bane og garderobe ved heimekampar.  

 På lillenivå og lavare kan ein greie seg utan garderobe (p.g.a. garderobekapasiteten), 

men dette bør avtalast med gjestande lag.  

 På smågut/småjentenivå og eldre, bør ein skaffe garderobe, ikkje minst for å lære 

spelarane god hygiene.  

 Kontakt med gjestelag i god tid (brev, tlf., e-post ), om tid/stad, ta imot dei, og vise dei 

til rette i garderoben.  

 Ordne med dommar, oppvarmingsballar og kampball.  

 Fylle ut dommarkort, og sørge for at gjestelaget fyller ut sin del. Kortet skal leverast 

dommer i utfylt stand før kampstart.  

 Ved bortekamp, få beskjed om kamptid/stad.  

 Reiserute og reisekasse ved utekampar. Hugs beskjed til trenar / spelarar / foreldre!  

 Sjekk draktfargane til motstandar ved utekampar. Ved like drakter skal gjestane byte 

draktfarge.  

 Ha med nødvendig utstyr, som medisinskrin o.l.  

 Gjerne vere med på kampane.  

 Ansvarleg for at laget syner høvisk framferd på reiser, under kamp og i garderoben.  

 Delta på spelarmøte o.l.  

 Kan vere medlem i foreldregruppa.  

  

  

Trenar  

  

 Ansvarleg for planlegging og gjennomføring av trening.  

 Tek ut laget til kampar, og leier laget før, under og etter kamp.  

 Følgjer retningslinjer for sportsleg handlingsplan.  

 Planlegg sesongen i nært samarbeid med oppmann, spelarane og foreldre-gruppa.  

 Ved behov, skrive trenarkontrakt med styret i foreldregruppa.  

 Skaffe vikar ved forfall.  

   

"KØYREREGLAR"  

  

Gode råd til trening og kamp !!  

  

Trening.  

  

 Møt fram i god tid - minst ti minutt før treninga byrjar.  

 Ha alltid med nødvendig utstyr - ball, leggskinn og drikke.  

 Når trenarane snakkar/instruerer, skal det vere ro, og alle må følgje godt med.  

 Alle må vere positive og innstilte på å gjere sitt beste. Tull og tøys øydelegg for alle.  

 Det er viktig å rose og oppmuntre kvarandre. Å kritisere eller gjere narr av 

lagkameratar er ikkje lov!!  

  

For at treninga skal vere ei positiv oppleving for alle, er det viktig at alle gjer sitt beste  

for å følgje desse reglane. Dei som øydelegg for andre kan bli bortviste frå treninga.  

  

Kampar.  

  

 Møt fram i god tid - sjå på kampoppsett kva tidspunkt.  

 Ha alltid med utstyret: drakt, leggskinn og drikkeflaske.  

 Vis respekt for trenar/oppmann, og godta deira laguttak.  

 Vis god sportsånd:  

o ikkje protester eller klag på dommaren.  

o ikkje kjeft på eller kritiser medspelarar.  

o ikkje rop negative ting til motstandarane.  

o takk alltid for kampen etterpå.  

  

For at fotball skal vere kjekt må vi lære både vere gode vinnarar og gode taparar. Det er  

kjekkare å vinne enn å tape, men hugs at fotball er først og fremst ein leik! Om ein ikkje tåler 

å tape så fortener ein ikkje å vinne! 

  

Foreldrevettreglar:  

  

Som foreldar kan du vere med på å gjere barnefotballen til ei oppleving for borna. Her  

er nokre hugsereglar.  

  

1. Møt fram til kamp og trening - borna ynskjer det.  

2. Gi oppmuntring til alle spelarane under kampen - ikkje berre di dotter eller son.  

3. Oppmuntre i medgang og motgang - ikkje gi negativ kritikk.  

4. Respekter lagleiar sin bruk av spelarane - ikkje forsøk å påverke han/ho under 

kampen.  

5. Sjå på dommaren som ein rettleiar - ikkje kritiser hans/hennar avgjerder.  

6. Stimuler og oppmuntre ditt barn til å ta del - ikkje press det.  

7. Spør om kampen var morosam og spennande - ikkje bare om resultatet.  

8. Sørg for rett og fornuftig utstyr - ikkje overdriv.  

9. Vis respekt for arbeidet klubben gjer - ta initiativ til foreldremøte for å avklare 

haldningar, framferd og ambisjonar.  

10. Tenk på at det er ditt barn som spelar fotball ï ikkje du.  

   

 

Utviklingstrappa ï ei rettesnor 

Alder Sportsleg Dugnad mm 

7 år Ei trening i veka. Kvelds- og 

helgeturneringar i lokalområdet. 5-ar 

fotball 

Fritak frå dugnader, loddsal, ballhenting og 

kalendersal 

8-10 år 1-3 treningar i veka. Kvelds- og 

helgeturneringar i lokalområdet. For det 

meste femmarfotball.  

Dugnad på store turneringar/fotballskule, 

loddsal og kalendersal. Fritak frå 

ballhenting for 9-åringar. 10-åringar blir 

utkalla til ballhenting + billettering på 

seniorkampar. 

11-12 år 2-4 treningar i veka. Seriespel i 

lokalområdet. Ikkje notering av resultat 

eller tabellar. Lerum Cup. 7-ar fotball. 

Seljecup, Sognefjord Lerum Cup.  

Frå 12 år: Kartlegging av spelarar til 

talentsamlingar mm. Klubbdommarkurs (7-

ar fotball) 

Dugnad på store turneringar/fotballskule, 

loddsal og kalendersal. Ballhenting + 

billettering på seniorkampar.  

13-14 år 2-4 treningar i veka. Vanleg seriespel. 

Opprykk/nedrykk i løpet av sesongen. 11-ar 

og 7-ar spel i guteklassen. 7-ar fotball i 

jenteklassane. Sognefjord Lerump Cup / 

Danacup (11-ar fotball). Innandørs KM 

(november). Uttak av spelarar til 

talentsamlingar på kretsnivå. 

Klubbdommarkurs (7-ar fotball) 

Dugnad på store turneringar/fotballskule, 

loddsal og kalendersal. Ballhenting + 

billettering på seniorkampar.  

15-19 år 2-4 treningar i veka. Vanleg seriespel. 11-ar 

fotball også i jenteklassane. Danacup. 

Innandørs KM (november). Uttak av 

spelarar til krets/region/landslag. 

Rekrutteringsdommarkurs (11-ar fotball) 

Dugnad på store turneringar/fotballskule, 

loddsal og kalendersal.  

Senior 3-6 treningar i veka. Vanleg seriespel (11-

ar). Evt treningsleir i utlandet. 

Aldersgrenser  for seriespel pr 2010:  

Gutar: 15 år.  Jenter: 14 år 

Blir administrert av styret. Spelarane deltek 

på dugnader mm på linje med vaksne. 

Betaling av forsikring (tidl «lisens»).  

Old 

boys 

1 trening i veka (laurdagar kl 17.00). Ikkje 

seriespel. 

Trenarar og tillitsvalde i VTI Fotball slepp 

å betale treningsavgift. 

   

 

 


